
Á Á agramaṇimālāstōtram Á Á
lakṣmīcaraṇarājīvalākṣālakṣitavakṣasē Á
viśvasargādilīlāya vēṅkaṭabrahmaṇē namaḥ Á Á 1.1 Á Á
bhajē dugdhāmbudhiṃ yatra pariṣkartuṃ harēruraḥ Á
kaṭhinaṃ sukumāraṃ ca ratnaṃ prādurabhūd dvidhā Á Á 2.1 Á Á
śrayē śēṣācalamaṇēḥ śārṅgiṇō hṛdayaṅgamām Á
anukampāmivākampāmambāmambujavāsinīm Á Á 3.1 Á Á
bhajē bhujaṅgaśailēśabhujāntarapariṣkriyām Á
tanayāṃ dugdhajaladhērdayāmiva kṛtōdayām Á Á 4.1 Á Á
lakṣmīvadana lāvaṇyasudhōdadhi kṛtōdayaḥ Á
kalpavṛkṣaḥ kaṭākṣātmā kāṅkṣitāni karōtu naḥ Á Á 5.1 Á Á
śrīnivāsasya mahiṣīṃ śrēyasē tāmupāsmahē Á
yadarthamēva vidadhē yatnaṃ bhūyāṃsamacyutaḥ Á Á 6.1 Á Á
bhāgadhēyaṃ bhajēyaṃ tat phaṇiśailakuṭumbinaḥ Á
manīṣiṇō yadēvāhuḥ maṅgalānāṃ ca maṅgalam Á Á 7.1 Á Á
vandē saundaryaparyāptibhūmiṃ kāmapi dēvatām Á
abjaṃ sahōdaraṃ yasyāḥ śaṃsantyabjaśaraṃ sutam Á Á 8.1 Á Á

durjñēyamahimā sā māṃ kṣīrābdhi duhitā’vatāt Á
śṛṅgārarasasarvasvaṃ śēṣaśailēśvarasya yā Á Á 9.1 Á Á
viśvasya jananīmēva viśvasya śaraṇaṃ vṛṇē Á
viśvambharasamaiśvaryāṃ viduryāṃ brahmavādinaḥ Á Á 10.1 Á Á
trāyatāmāyatākṣaṃ taddhāma tāmarasālayam Á
madāgasāṃ pratīkārē mahatāmapi yatkṣamā Á Á 11.1 Á Á
vikhyāta vibhavā sā māṃ viṣṇupatnī vilōkatām Á
vipulānutsavān yasyā viriñcyādyā vitanvatē Á Á 12.1 Á Á
vārāśi duhitustasyā varivasyāṃ vidadhmahē Á
ananyajanasāmānyām āhuryasyā vadānyatām Á Á 13.1 Á Á
yaśasvinīmupāsīya yadunāthasadharmiṇīm Á
yamakaṃ kathayantyāryā yatpadaṃ kalpaśākhinaḥ Á Á 14.1 Á Á
ānandamaindirāḥ kuryurapāṅgā yatprasaṅgataḥ Á
aśvinīhastisaṃpannā sampadujjṛmbhatē nṛṇām Á Á 15.1 Á Á
pavitraṃ padmanābhasya kalatraṃ tatpunātu naḥ Á
vicitraṃ triṣu lōkēṣu caritraṃ yasya gīyatē Á Á 16.1 Á Á
dhāmnā dṛśyēya rājīvadhāmnā tēna dayālunā Á
āmnānaṃ jātucidyasya nāmnāṃ jñānairyunakti naḥ Á Á 17.1 Á Á
aravindavanaṃ vandē tadahaṃ yadaharniśam Á
prītipūrvaka madhyāstē pītāmbara kuṭumbinī Á Á 18.1 Á Á
abhayaṃ bhayamityētadubhayaṃ sarvadēhinām Á
yatsēvātadabhāvābhyāṃ tāmahaṃ śriyamāśrayē Á Á 19.1 Á Á

vandārurakṣaṇē dakṣāṃ vandē gōvindasundarīm Á
yatprasādādṛtē dēvāḥ sarvē rakṣitumakṣamāḥ Á Á 20.1 Á Á
daśasvapyavatārēṣu dēvō yadrūpa saṃplavāt Á
sādhayāmāsa kāryāṇi satāṃ tasyai śriyai namaḥ Á Á 21.1 Á Á
kamalāyatanāṃ cittē kalayē yatpadāmbujam Á
ciraṃ vibudhasanmauḻi citrastabaka bhūṣitam Á Á 22.1 Á Á
samastaguṇavistāra samāvēśanivēśanam Á
vandē’ravindanilayaṃ varadaṃ paradaivatam Á Á 23.1 Á Á
śaraṇīkaraṇīyāṅghriṃ śāśvattāpatrayāturaiḥ Á
sarvanirvēdaśamanīṃ samastajananīṃ numaḥ Á Á 24.1 Á Á
dugdhāṃ dugdhāmbudhēḥ putri duritāpaharā mama Á
śārṅgiṇaścaraṇāmbhōja śaraṇāgati saṃpadam Á Á 25.1 Á Á

agramaṇimālāstōtraṃ samāptam Á Á

